
ЌАРОРИ  
ПЛЕНУМИ СУДИ ОЛИИ ЉУМЊУРИИ ТОЉИКИСТОН 

№ 16  
аз 2 октябри соли 2003           ш. Душанбе 

  
Дар бораи таљрибаи аз љониби судњо татбиќ намудани 

ќонунгузорї њангоми баррасии бањсњои вобаста бо тарбияи 
фарзандон 

(бо таѓйиру иловањое, ки бо ќарорњои Пленум 
аз 19 марти соли 2009 №6 ва аз 23 ноябри соли 2012, №26 

ворид карда шудаанд) 
  

Кодекси Оилаи Љумњурии Тољикистон њуќуќи кўдаконро ба 
зиндагї ва тарбия ѐфтан дар оила, донистани падару модари 
худ ва њамзистї бо онњо муќаррар намудааст. Бо маќсади 
таъмини пурраи њифзи њуќуќ ва манфиатњои бо ќонун 
муќарраршудаи ноболиѓон њангоми баррасии бањсњои вобаста 
бо тарбияи кўдакон, инчунин дуруст ва якхела татбиќ намудани 
меъѐрњои Кодекси Оилаи (минбаъд КО) Љумњурии Тољикистон,  
Ќонуни Љумњурии Тољикистон «Дар бораи масъулияти падару 
модар дар таълиму тарбияи фарзанд» ва ќонунгузорие, ки 
муносибатњои њуќуќии зикршударо танзим менамояд, дар асоси 
моддаи 27 Ќонуни конститутсионии Љумњурии Тољикистон 
“Дар бораи судњои Љумњурии Тољикистон”, Пленуми Суди 
Олии Љумњурии Тољикистон,- 

  
ЌАРОР  КАРД: 

  
Ба судњо тавзењоти зерин дода шавад: 
1.Њангоми баррасии парвандањои вобаста ба тарбияи 

фарзандон суд, судяњо талаботи моддањои 7-9 Ќонуни 
Љумњурии Тољикистон  «Дар бораи масъулияти падару модар 
дар таълиму тарбияи фарзанд», ки њуќуќу уњдадорињои падару 
модарро дар таълиму тарбияи фарзанд ба танзим медарорад, ба 
инобат гиранд. 

Ба бањсњои вобаста бо тарбияи фарзандон дохил мешаванд: 
бањсњои оиди муайян кардани љои истиќомати кўдакон дар 
сурати људо зиндагї кардани падару модар (ќисми 4 моддаи 65 
КО Љумњурии Тољикистон); оиди татбиќ намудани њуќуќњои 
падарию модарї аз љониби падар ѐ модаре, ки аз фарзандаш 



људо зиндагї мекунад (ќисми 2 моддаи 66 КО Љумњурии 
Тољикистон); оиди бартараф намудани монеа барои муоширати 
хешовандони наздик бо кўдак (ќисми 3 моддаи 67 КО Љумњурии 
Тољикистон); оиди ба падару модар баргардонидани 
фарзандоне, ки бе асоси ќонунї ѐ њалномаи суд нигоњ дошта 
мешаванд (ќисми 1 моддаи 68 КО Љумњурии Тољикистон); оиди 
мањрум кардан аз њуќуќи падарию модарї (моддаи 69 КО 
Љумњурии Тољикистон); оиди барќарор намудани њуќуќи 
падару модарї (моддаи 72 КО Љумњурии Тољикистон); оиди 
мањдуд кардани њуќуќи падарию модарї (моддаи 73 КО 
Љумњурии Тољикистон); оиди бекор кардани мањдудияти њуќуќи 
падару модарї (моддаи 76 КО Љумњурии Тољикистон); оиди ба 
васї ва парастор баргардонидани кўдаки дар тањти васояташон 
(парасториашон) буда аз њар гуна шахсоне, ки бе асоси ќонунї 
кўдакро дар назди худ нигоњ медоранд (ќисми 2 моддаи 155 КО 
Љумњурии Тољикистон) ва дигарњо. 

2. Њангоми омодасозии чунин парванда ба муњокимаи судї 
лозим аст њолатњоеро, ки барои њал намудани бањси ба 
вуљудомада ва аз љониби тарафњо исбот кардашаванда, ањамият 
доранд, дуруст муайян намуда, ба он њолатњое, ки сифатњои 
шахсии падару модар ѐ дигар шахси кўдакро тарбиякунанда, 
инчунин муносибатњои ба миѐн омадаи ин шахсонро бо кўдак 
тавсиф мекунанд, диќќати махсус зоњир намояд. Чунин 
парвандањо барои њаллу фасл дар мурофиаи судї танњо пас аз 
гирифтани санади санљишии бо тартиби муќараршуда 
тартибдодашуда ва тасдиќнамудаи маќомоти васояту 
парасторї доир ба шароити зиндагии шахсоне, ки даъвои ба 
тарбия гирифтани кўдакро доранд, таъин карда мешаванд. 

3. Њангоми дар  суд баррасї намудани парвандањои вобаста 
бо тарбияи кўдакон бояд дар назар дошт, ки мувофиќи моддаи 
49 КМГ Љумњурии Тољикистон ва моддаи 78 КО Љумњурии 
Тољикистон, сарфи назар аз он, ки даъвои њимояи њифзи 
манфиатњои кўдакро кї пешнињод кардааст, маќомоти васояту 
парасторї бояд љињати иштирок дар баррасии парванда љалб 
карда шавад, ки он вазифадор аст шароити зиндагии кўдак ва 
шахсонеро, ки даъвои тарбия кардани ўро доранд бисанљанд ва 
њамчунин ба суд санади санљиш ва хулосаи бо он асосѐфтаро 
доир ба моњияти бањс, ки ба он дар якљоягї бо  њамаи далелњои 
љамъовардашуда оиди парванда бањо дода мешавад, пешнињод 
намояд. Хулосаи маќомоти васояту парасторї, ќисми 2 моддаи 



122 КО Љумњурии Тољикистон, бояд аз љониби сардори 
маќомоти худидораи мањаллї ѐ шахси мансабдори ба ин 
ваколатдори шўъбаи худидораи мањаллї, ки вазифаи њифзи 
њуќуќњои кўдакон ба зиммааш вогузор шудааст, имзо шуда 
бошад. 

Њангоми баррасии парвандањои мазкур прокурор иштирок 
намуда, бо маќсади амалї намудани ваколатњои ба ў 
вогузошташуда, хулоса медињад. Њозир нашудани прокурор ба 
маљлиси  судї, ки аз ваќту мањалли баррасии парванда ба таври 
дахлдор  огоњ карда шудааст, ба муњокимаи парванда монеъ 
шуда наметавонад. 

Судњо бояд дар назар дошта бошанд, ки тибќи талаботи 
сархати 1 банди 4 моддаи 221 КМГ Љумњурии Тољикистон 
метавонанд дар асоси аризаи иштирокчиѐни  парванда ѐ бо 
ташаббуси худ дар њолати таъин намудани санљиши шароити 
истиќомат аз љониби маќомоти васї ва парастор оид ба 
парвандањои  фарзандхондї ва дигар парвандањое, ки ба њуќуќ 
ва манфиатњои кўдакон дахл доранд баррасии парвандаро то 
гирифтани санади маќомоти васї ва парасторї боздоранд. Пас 
аз бартараф намудани њолати номбурда баррасии парванда аз 
нав оѓоз карда мешавад.       

4. Њангоми баровардани њалнома оиди бекор намудани аќди 
никоњи падару модаре, ки фарзандони ноболиѓи муштарак 
доранд, бо назардошти ќисми 2 моддаи 24 КО Љумњурии 
Тољикистон, суд бояд барои њифзи манфиатњои фарзандони 
ноболиѓ, новобаста аз он, ки оиди фарзандон бањс оѓоз 
шудааст, чорањо андешад. Бо ин маќсад бояд ба тарафњо 
фањмонда шавад, ки падар ѐ модаре, ки алоњида зиндагї 
мекунад, њуќуќ дорад ва вазифадор аст, ки дар тарбияи кўдак 
иштирок намояд ва падар ѐ модаре, ки ноболиѓ бо ў зиндагї 
мекунад, њаќ надорад, ки барои ин монеъ гардад. Дар ќисми 
хулосавии њалнома вазифадор аст њуќуќ ва ўњдадории падар ѐ 
модаре, ки аз кўдак људо зиндагї мекунад, оиди иштироки ў дар 
тарбияи кўдак пас аз бекор шудани никоњ низ дарљ ѐфта ва 
муайян карда шавад, ки фарзандони ноболиѓ пас аз бекор 
кардани никоњ бо кадоме аз падару модар зиндагї мекунанд. 

5. Масъалаи љои истиќомати кўдаки ноболиѓро дар сурати 
људо зиндагї кардани падару модар (новобаста аз он, ки дар 
ќайди никоњ њастанд ѐ не) њаллу фасл намуда, бояд дар назар 
дошт, ки љои истиќомати  кўдак дар асоси манфиатњои ў, 



њамчунин бо назардошти фикру хоњиши њатмии кўдаки ба 
синни дањсолагї расида муќаррар карда шавад, бо шарте ки ин 
бархилофи манфиатњои ў набошад (ќисми 4 моддаи 65, моддаи 
57 КО Љумњурии Тољикистон).  

Зимнан суд синну соли кўдак, дилбастагии ўро нисбат ба 
падар ѐ модар, бародару хоњарон ва дигар аъзоѐни оила, 
сифатњои маънавї ва дигар сифатњои хосаи падару модар, 
муносибате, ки  байни падар ва модар ва кўдак мављуд аст, 
имконоти барои кўдак фароњам овардани шароити тарбия ва 
рушду камоли кўдак (бо ба њисоб гирифтани навъи фаъолият ва 
низоми кории падару модар, вазъи оилавї  ва моддии онњо), бо 
назардошти он, ки бартарии њолати моддию-маънавии яке аз 
падару модар худ ба худ барои ќонеъ намудани талаби чунин 
падар ѐ модар асоси ќатъї шуда наметавонад, њамчунин дигар 
њолатњоеро, ки вазъияти дар љои истиќомати њар кадоме аз 
падару модар ба вуљуд омадаро муайян  менамоянд, ба инобат 
мегирад.  

6. Тибќи ќонун падару модар дар тарбияи фарзандони худ 
нисбат ба шахсони дигар њуќуќи афзалиятнок доранд (ќисми 1 
моддаи 63 КО Љумњурии Тољикистон) ва метавонанд кўдакро аз 
њар шахсе, ки бе асоси ќонунї ѐ њалномаи суд онро дар наздаш 
нигоњ медорад, талаб намоянд (ќисми 1 моддаи 68 КО 
Љумњурии Тољикистон). Дар баробари ин, суд њуќуќ дорад бо 
назардошти фикру хоњиши кўдак даъвои падар ѐ модарро рад 
кунад, агар ба хулосае ояд, ки ба падар ѐ модар додани кўдак ба 
манфиатњои ноболиѓ мухолифат менамояд (банди 2 ќисми 1 
моддаи 68 КО Љумњурии Тољикистон). 

Њангоми баррасии чунин парвандањо суд имконияти њаќиќии 
падар ѐ модарро оид ба таъмини тарбияи сазовори кўдак, 
хусусияти муносибатњои байни падар ѐ модар ва кўдак 
баамаломада, дилбастагии кўдак ба шахсоне, ки кўдак дар 
назди онњо мебошад ва дигар њолатњои мушаххасро, ки барои 
зиндагї ва тарбияи мўътадили кўдак аз љониби падар ѐ модар 
ва инчунин шахсоне, ки ноболиѓ амалан дар назди онњо зиндагї 
мекунад ва тарбия мегирад, шароити мусоид фароњам оварда 
мешавад, ба назар мегирад. 

Агар дар рафти мурофиаи судї муќаррар карда шавад, ки на 
падару модар, на шахсоне, ки кўдак дар наздашон мебошад, 
барои таъмини тарбия ва рушду камоли сазовори ў ќодир 
нестанд, суд ќонеъ намудани даъворо рад намуда, ноболиѓро ба 



маќомоти васояту парасторї месупорад, то ки барои њифзи 
њуќуќ ва манфиатњои кўдак чорањо андешида шуда, воситаи 
маќбултари дуруст намудани таќдири минбаъдаи кўдак 
интихоб карда шавад (ќисми 2 моддаи 68 КО Љумњурии 
Тољикистон). 

7. Њангоми  баррасии даъвои падару модар оиди ба онњо 
додани фарзандон аз шахсоне, ки кўдакон бо асоси ќонунї ѐ 
њалномаи суд (васиѐн, парасторон, муассисањои тарбиявї, 
табобатї, муассисањои њифзи иљтимоии ањолї ва ба ин монанд 
муасисиањо) дар наздашон мебошанд, бояд муайян карда 
шавад, ки оѐ њолатњое, ки то ваќти баррасии бањс барои ба 
шахсон ва муассисањои зикргардида додани кўдак асос шуда 
буданд, таѓйир ѐфтаанд ва оѐ ба падару модар баргардонидани 
фарзандон ба манфиатњои онњо љавобгў мебошад. 

8. Мувофиќи ќисми 2 моддаи 66 КО Љумњурии Тољикистон 
падару модар њуќуќ доранд дар хусуси тартиби татбиќи њуќуќу 
ўњдадорињои худ аз љониби падар ѐ модаре, ки људо зиндагї 
мекунад, созишномаи хаттї банданд. Агар падару модар 
мувофиќа карда натавонанд, бањсро суд бо талаби падару 
модаре ѐ яке аз онњо бо иштироки маќомоти васояту парасторї 
њал менамояд.  

Бо назардошти, он ки падар ѐ модаре, ки аз фарзанд људо 
зиндагї карда барои муошират бо кўдак њуќуќ дорад, инчунин 
зарурияти њифзи њуќуќ ва манфиатњои ноболиѓ њангоми 
муошират бо ин падар ѐ модар, ба суд лозим аст бо ба њисоб 
гирифтани њар як њолати мушаххаси парванда тартиби чунин 
муоширатро (ваќт, љой, давомнокии муошират ва ѓайраро) 
муайян намуда, онро дар ќисми хулосавии њалнома нишон 
дињад. 

Њангоми муайян намудани тартиби муоширати падар ѐ 
модар бо кўдак синну соли кўдак, вазъи саломатии ў, 
дилбастагї ба њар яке аз падару модар ва дигар њолатњое, ки ба 
саломатии  љисмонию рўњии кўдак ва рушду камоли ахлоќии ў 
таъсир мерасонанд, ба назар гирифта мешавад. 

Дар њолатњои истисної, ваќте ки муоширати кўдак бо падар 
ѐ модаре, ки људо зиндагї мекунад, метавонад ба кўдак зарар 
расонад, суд вобаста аз талаботи моддаи 66 КО Љумњурии 
Тољикистон, ки татбиќ намудани њуќуќи падару модариро бар 
зиѐни саломатии љисмонию рўњии фарзандон ва рушду камоли 
ахлоќии онњо иљозат намедињад, њуќуќ дорад ќонеъ намудани 



даъвои ин падар ѐ модарро оиди муайян намудани тартиби 
иштироки ў дар тарбияи кўдак рад намояд ва сабаби онро дар 
њалномаи ќабулкардааш нишон дињад. 

Даъво оиди рафъи монеа ба падару модаре, ки аз њуќуќи 
падару модарї мањрум карда нашудаанд, љињати иштирок дар 
тарбияи фарзандоне, ки дар асоси ќонун ѐ њалнома дар назди 
шахсони дигар мебошанд, низ бояд њамин тавр њал карда 
шавад. 

Суд тартиби дар тарбияи кўдак иштирок намудани падар ѐ 
модареро, ки људо зиндагї мекунад, муайян намуда, падар ѐ 
модари дигарро оиди ба амал омадани оќибатњои иљро 
накардани њалномаи суд огоњ мекунад (ќисми 3 моддаи 66 КО 
Љумњурии Тољикистон). Њамчун барќасдона иљро накардани 
њалномаи суд, ки барои ќонеъ намудани талаби падар ѐ модари 
људо зиндагї карда истода оиди ба ў додани ноболиѓ асос 
мегардад, аз љониби љавобгар иљро накардани њалнома ѐ монеа 
шудан барои иљроиши он, ба он нигоњ накарда, ки нисбати 
падар ѐ модари гунањкор чорањои бо ќонун пешбинишуда 
андешида шудааст, дониста шуданаш мумкин аст.  

9. Доираи шахсоне, ки аз рўи аризаи онњо судњо парвандањои 
оид ба мањрум намудан аз њуќуќи падару модариро баррасї 
мекунанд, дар ќисми 1 модддаи 70 КО Љумњурии Тољикистон 
муайян карда шудааст. Ба онњо дохил мешаванд: яке аз падару 
модар, новобаста аз он ки ў бо кўдак якљоя зиндагї мекунад ѐ 
не; шахсони падару модарро ивазкунанда; фарзандхонкардагон, 
васиѐн, парасторон, прокурор, маќомоту муассисањое, ки 
вазифаи њимояи њуќуќњои кўдакони ноболиѓ ба зимаашон 
гузошта шудааст (маќомоти васояту парасторї, комиссияњои 
оид ба корњои ноболиѓон, муассисањо барои кудакони ятим ва 
кўдакони аз ѓамхории падару модар мањруммонда: хонаи 
кўдакон, мактаб-интернатњо, ятимхонањо, хонаи маъюбон, 
марказњои барќароркунї-иљтимої барои ноболиѓон, марказњои 
кўмак ба кўдакони аз ѓамхории падару модар мањруммонда; 
марказњои њудудии кўмаки иљтимої ба оила ва кўдакон, 
ятимхонањо барои кўдакони наврас, интернатњо барои 
кўдаконе, ки норасоињои љисмонї доранд ва ѓайра). 

10. Њангоми омодасозии  парванда  ба  мўњокимаи  судї оиди 
мањрум кардан аз њуќуќи падару модарии яке аз падару модар, 
бо маќсади њифзи њуќуќњои кўдаки ноболиѓ ва таъмин 
намудани шароити мусоид барои тарбияи минбаъдаи он, 



инчунин барои њифзи њуќуќњои падар ѐ модаре, ки бо кўдак 
якљоя зиндагї намекунад, судя бояд дар њар як њолати алоњида 
ин падар ѐ модарро аз ваќт ва љои мурофиаи судї огоњ намуда, 
фањмонад, ки  оиди барои тарбияи ў додани кўдак даъво 
намудан њуќуќ дорад. 

11.Танњо дар сурати рафтори гунањкоронаи падару модар бо 
асосњои дар моддаи 69 КО Љумњурии Тољикистон 
пешбинигардида онњоро аз њуќуќи падару модарї мањрум 
кардан мумкин аст. 

Саркашї намудани падару модар аз иљрои ўњдадорињои худ 
оиди тарбияи кўдакон мумкин аст дар ѓамхорї накардан ба 
рушду камоли љисмонї ва ахлоќї, хониш, тайѐр намудани онњо 
ба мењнати муфиди љамъиятї зоњир гардад. 

Тањти сўиистифода намудан аз њуќуќњои парарию модарї 
бояд истифодаи ин њуќуќњо бар зиѐни манфиатњои фарзандон, 
масалан монеа шудан ба хониш, майл намудан ба гадої, дуздї, 
фоњишагї, истеъмоли нўшокињои спиртї ѐ анвои нашъадор ва 
ѓайрањо, фањмида шавад. 

Муносибатњои берањмона бо фарзандон, на танњо аз љониби 
падару модар нисбати онњо ба амал баровардани зўроварии 
љисмонї ѐ рўњї, ѐ ин ки сўиќасд ба дахлнопазирии љинсии онњо, 
балки инчунин дар истифодаи воситањои нораво дар тарбия 
(муносибати даѓалонаву беэњтиромона бо фарзандон; тањќир ѐ 
истисмори фарзандон) ифода гардиданаш мумкин аст. 

Майзадаи ашаддї ѐ гирифтори бемории нашъамандї будани 
падару модар бояд бо хулосаи дахлдори тиббї тасдиќ шуда 
бошанд. Бо ин асос мањрум кардан аз њуќуќи падару модарї, 
новобаста аз ќобилияти амалкунї мањдуд эътироф гардидани  
љавобгар, ба амал бароварда шуданаш мумкин аст. 

12. Тибќи моддањои 69, 73 КО Љумњурии Тољикистон 
шахсоне аз њуќуќи падару модарї мањрум карда намешаванд, 
ки ўњдадорињои падару модарии худро дар натиљаи њолатњои 
вазнини ба амаломада ва дигар сабабњои аз онњо новобаста 
(масалан: бар асари ноќисии рўњи ѐ дигар бемории кўњна, ба 
истиснои шахсоне, ки гирифтори майзадагї ѐ нашъамандии 
ашаддї мебошанд) ба амал бароварда натавонистаанд. Дар 
њолатњои зикршуда ва инчунин агар дар ваќти баррасии 
парванда барои мањрум кардани падару модар (яке аз онњо) аз 
њуќуќи падару модарї асосњои кофї муќаррар карда шавад, суд 
метавонад оиди гирифтани кўдак ва ба парастории маќомоти 



васояту парсаторї супоридани ў њалнома барорад, ба шарте ки 
бо падару модар гузоштани кўдак барои кўдак хатарнок бошад 
(ќисми 2 модддаи 73 КО Љумњурии Тољикистон). 

Масъалаи аз фарзандхондкардагон гирифтани кўдак низ ба 
њамин монанд њал карда шуданаш мумкин аст, агар асоси бо 
ќонун (моддаи 141 КО Љумњурии Тољикистон) муќарраршуда 
барои бекор намудани фарзандхондї мављуд набошад. 

Њангоми баррасии парванда оиди мањдуд кардан аз њуќуќи 
падару модарї ба суд лозим аст, ки масъалаи барои кўдак аз 
падару модар (яке аз онњо) ситонидани алиментро низ њал 
кунад. 

13. Судяњо бояд ба назар гиранд, ки мањрум кардан аз њуќуќи 
падару модарї чораи охирин мебошад. Дар њолатњои истисної, 
дар сурати исбот намудани рафтори гунањкоронаи яке аз 
падару модар, суд бо назардошти хусусияти рафтор, шахсият ва 
дигар њолатњои мушаххас њуќуќ дорад даъворо оиди мањрум 
кардан аз њуќуќи падару модарї рад кунад ва љавобгарро огоњ 
намояд, ки муносибати худро нисбати тарбияи кўдак таѓйир 
дињад ва назорат бурданро барои иљро намудани ўњдадорињои 
падару модариаш ба маќомоти васояту парасторї вогузор 
намояд. Даъво оиди мањрум кардан аз њуќуќи падару модариро 
рад намуда, дар сурати љой доштани њолатњои дар боло 
зикршуда, суд њуќуќ дорад мувофиќи моддаи 73 КО Љумњурии 
Тољикистон инчунин масъалаи аз падару модар гирифтани 
кўдак ва ба маќомоти  васояту парасторї супоридани ўро низ 
њал намояд, агар инро манфиатњои кўдак талаб намоянд. 

14. Баровардани њалнома оиди мањрум кардан аз њуќуќи 
падару модарї на танњо боиси гум кардани он њуќуќњое, ки 
падару модар (яке аз онњо) то ба балоѓат расидани фарзандон 
доштанд, балки инчунин боиси гум кардани дигар њуќуќњое, ки 
аз хешу таборї бо кўдак асос ѐфтаанду чї аз муносибатњои 
оилавї ва чї аз дигар муносибатњо низ бармеоянд, мегардад. 

Ба онњо аз  љумла, чунин њуќуќњо дохил мешаванд: барои 
тарбияи фарзандон (моддаи 61, 62, 63, 66 КО Љумњурии 
Тољикистон), барои њифз ва манфиатњои онњо (моддаи 64 КО 
Љумњурии Тољикистон), барои талаб намудани фарзандон аз 
дигар шахсон (моддаи 68 КО Љумњурии Тољикистон), барои 
розигї додан ѐ ин, ки рад намудани ризоияти ба фарзандхондї 
додани кўдак (моддаи 129 КО Љумњурии Тољикистон), барои 
розигї додан оиди аз љониби фарзандон дар синни аз чордањ то 



њаждањсолагї анљом додани ањдњо (ќисми 1 моддаи 27 КГ 
Љумњурии Тољикистон), ба истиснои ањдњое, ки дар ќисми 2 
моддаи 27 КГ Љумњурии Тољикистон зикр гардидаанд, барои 
дархостнома оиди кўдакро дар синни аз чордањ  то 
њаждањсолагиаш мањдуд ѐ мањрум кардан дар мустаќилона 
ихтиѐрдорї намудани даромади худ, стипендия ва дигар 
даромадњо (ќисми 4 моддаи 27 КГ Љумњурии Тољикистон), 
барои розигї додан ба эмансипатсияи ноболиѓ (ќисми 1 моддаи 
28 КГ Љумњурии Тољикистон), барои пардохти алимент аз 
фарзандони болиѓ (моддаи 88 КО Љумњурии Тољикистон), 
барои таъминоти нафаќа пас аз вафоти фарзандон, барои мерос 
аз рўи ќонун (моддаи 526 КГ Љумњурии Тољикистон).  

15. Бо назардошти он ки шахси аз њуќуќи падару модарї 
мањрумгардида њуќуќи гирифтани нафаќаи барои кўдакон 
таъингардида, ѐрдампулї, дигар маблаѓњо, инчунин алименти  
барои кўдак пардохташавандаро гум мекунад (ќисми 1 моддаи 
71 КО Љумњурии Тољикистон), ба суд лозим аст, ки пас аз ба 
ќувваи ќонунї даромадани њалнома оиди мањум кардан аз 
њуќуќи падару модарї нусхаи онро ба маќомоте, ки 
пардохтпулињои  дар боло зикр шударо ба амал мебароранд, ѐ 
ба суде, ки аз рўи мањалли тобеият дар ин хусус њалнома 
баровардааст барои њал намудани масъалаи гузаронидани ин 
пардохтпулињоро ба суратњисоби муассисањои таълимї ѐ шахсе, 
ки барои тарбия ба ў супорида шудааст, фиристонад. 

16. Дар сурати вазифањояшро ѓайриќаноатбахш иљро 
кардани васї (парастор), аз љумла дар њолати васоят ѐ 
парасториро бо маќсади ѓаразнок истифода кардани ў ѐ шахси 
тањти васоятро (парасториро) бе назорат ва бе кўмаки лозима 
гузоштанаш, мумкин аст шахсони зикргардида аз иљрои 
вазифањои васигї (парасторї) барканор карда шаванд, на ин ки 
аз њуќуќи падару модарї мањрум карда шаванд. Мувофиќи 
ќисми 3 моддаи 40 КГ Љумњурии Тољикистон ин масъала аз 
љониби маќомоти васояту парасторї њал карда мешавад. Агар 
шахси аз вазифањои васигї (парасторї) барканоркардашуда 
додани кўдакро ба маќомоти васояту парасторї рад кунад, он 
гоњ охирин метавонад бо даъвои гирифтани кўдак ба суд 
мурољиат намояд. 

17. Азбаски мувофиќи ќисми 2 моддаи 71 КО Љумњурии 
Тољикистон аз њуќуќи падару модарї мањрум кардан падар ѐ 
модарро аз вазифаи таъмин кардани фарзандашон озод 



намекунад, мувофиќи ќисми 3 моддаи 70 КО Љумњурии 
Тољикистон њангоми баррасии парванда дар хусуси мањрум 
кардан аз њуќуќи падару модарї суд масъалаи барои кўдак 
ситонидани алиментро, новобаста аз он ки чунин даъво 
пешнињод карда шудааст ѐ не, низ њал мекунад. 

Дар мавриди яке аз падару модарро аз њуќуќи падару мадарї 
мањрум кардан ва кўдакро барои тарбия намудан ба падару 
модари дигар, васї ѐ парастор додан, мувофиќи моддањои 81-
83, ќисми 1 моддаи 84 КО Љумњурии Тољикистон ба фоидаи ин 
шахсон алимент ситонида мешавад. Агар фарзандон то њал 
намудани масъалаи мањрум кардан аз њуќуќи падару модарї 
аллакай дар муассисањои кўдакона љойгир карда шуда бошанд, 
алименти аз падару модарро аз њуќуќи падару модарї 
мањрумгардида ба њисобномањои  ин муассисањо гузаронида 
шуда, он дар муассисањои мазкур доир ба њар як кўдак таври 
алоњида ба њисоб гирифта мешавад (ќисми 2 моддаи 84 КО 
Љумњурии Тољикистон). 

Њангоми аз њуќуќи падару модарї мањрум шудани њар дуи 
падару модар ѐ ин ки яке аз онњо, ваќте ба падар ѐ модар 
додани кўдак  имконнопазир бошад, алимент на ба маќомоти 
васояту парасторї, ки дар чунин њолатњо кўдак ба онњо 
супорида мешавад (ќисми 5 моддаи 71 КО Љумњурии 
Тољикистон), балки ба њисоби шахсии кўдак дар шўъбаи бонки 
Амонатгузорї гузаронида мешавад. 

Дар сурати кўдакро ба муассисаи таълимї, васоят 
(парасторї) ѐ барои тарбия ба оилаи кўдакро ќабулнамуда 
супоридан, масъалаи гузаронидани алименти 
ситонидашавандаро ба муассисањо ва шахсоне, ки кўдак ба 
онњо супорида шудааст, аз рўи аризаи онњо бо тартиби бо 
моддаи 207 КМГ Љумњурии Тољикистон пешбинишуда њал 
кардан мумкин аст.  

18. Дар њалномаи суд оиди мањрум кардан аз њуќуќи падару 
модарї бояд нишон дода шавад, ки кўдак барои тарбия ба кї 
супорида мешавад: ба кадоме аз падару модар, маќомоти 
васояту парасторї ѐ васї (парастор), агар он аллакай бо 
тартиби муќарраршуда таъин шуда бошад.  

Њангоми ѓайриимкон будани супоридани кўдак ба кадоме аз 
падару модар ѐ дар сурати аз њуќуќи падару модарї мањрум 
гардидани њар дуи падару модар, ваќте ки њоло васї (парастор) 
таъин карда нашудааст, аз љониби суд кўдак ба парастории 



маќомоти васояту парасторї супорида мешавад. 
Дар ин њолат бояд дар назар дошт, ки ба хешовандон ва 

дигар шахсон барои тарбия супоридани кўдак танњо дар сурате 
роњ дода мешавад, агар ин шахсон васї ѐ парастори вай таъин 
шуда бошанд. 

Њангоми ба парастории маќомоти васояту парасторї 
супоридани кўдак (ќисми 5 моддаи 71, моддаи 122 КО 
Љумњурии Тољикистон) ба суд њал кардани масъалаи чї тавр аз 
тарафи ин маќомот муайян кардани таќдири кўдак (ба 
муассисаи таълимї, мактаб-интернат љойгир намудан, таъин 
намудани васї  ва ѓайра) зарурат надорад, чунки интихоби 
воситаи љойгир намудани кўдакон ба салоњияти маќомоти дар 
боло зикргардида дохил мешавад. 

Иќтибос аз њалномаи суд оиди мањрум кардан аз њуќуќи 
падару модарї пас аз ба ќувваи ќонунї  даромаданаш аз 
љониби суд бояд ба маќомоти сабти асноди њолати шањрвандї 
ба мањалли баќайдгирии давлатии таваллуди кўдак 
фиристонида шавад. 
19. Мувофиќи ќисми 2 моддаи 72 КО Љумњурии Тољикистон 

масъалаи барќарор намудани њуќуќи падару модарї аз љониби 
суд дар асоси аризаи падар ѐ модари аз њуќуќи падару модарї 
мањрумгардида њал карда мешавад. Чунин даъво нисбати яке аз 
падару модар ѐ ин ки васї (парастор) ѐ муассисаи таълимї, 
вобаста ба он ин кї кўдак дар парастории кадоме аз онњо ќарор 
дорад, пешнињод карда мешавад. 

Њангоми баррасии талаботи барќарор намудани њуќуќи 
падару модарї вобаста ба ќисми 1 моддаи 72 КО Љумњурии 
Тољикистон суд месанљад, ки оѐ рафтору кирдор, тарзи 
зиндагонии падару модаре, ки аз њуќуќи падару модарї мањрум 
карда шудаанд, муносибати онњо нисбат ба тарбияи кўдак 
таѓйир ѐфтааст ѐ не. Дар ин њолат бояд ба назар гирифта шавад, 
ки суд њуќуќ дорад даъворо рад кунад, њатто агар падару модар 
рафтори худро таѓйир дода, кўдакро ба таври лозима тарбия 
карда метавониста бошаду вале кўдак аллакай фарзандхонд 
карда шуда ва фарзандхондї бо тартиби муќарраргардида 
беэътибор дониста нашуда бошад, инчунин дар сурате, ки 
кўдаки ба синни дањсолагї расида ба ин зид мебошад, 
новобаста аз сабабњое, ки кўдак барои  барќарор намудани 
њуќуќи падару модарї розї  нест (ќисми 4 моддаи 72 КО 
Љумњурии Тољикистон). 



Дар як ваќт бо даъвои барќарор намудани њуќуќи падару 
модарї, даъвои шахси мазкур оиди ба ў додани кўдак баррасї 
шуданаш мумкин аст. 

Иќтибос аз њалномаи суд оиди барќарор намудани њуќуќи 
падару модарї пас аз ба ќувваи ќонунї даромаданаш аз љониби 
суд бояд ба маќомоти сабти асноди њолати шањрвандї  ба 
мањалли баќайдгирии давлатии таваллуди кўдак фиристонида  
шавад. 

20. Агар њангоми баррасии бањси вобаста бо тарбияи 
фарзандон суд оиди дар мурофиаи судї пурсидани ноболиѓ, бо 
маќсади муайян кардани фикри ў дар хусуси масъалаи 
баррасишаванда, ба хулоса ояд, дар ин њолат бояд фикри 
маќомоти васояту парасторї оиди он ки оѐ пурсиши кўдак дар 
мурофиаи судї ба ў таъсири манфї мерасонад ѐ не, пешакї 
муайян карда шавад. 

Пурсиш бояд бо назардошти синну сол  ва рушду камоли 
кўдак бо иштироки педагог, дар вазъияте, ки ба кўдак таъсир 
расонидани  шахсони манфиатдорро истисно менамояд, 
гузаронида шавад. 

Њангоми пурсиши кўдак суд бояд муайян намояд, ки оѐ 
фикри кўдак бар асари ба ў таъсир расонидани кадоме аз 
падару модар ѐ шахсони дигари манфиатдор мебошад ѐ не, оѐ 
вай њангоми баѐн намудни ин фикраш манфиатњои  худро  
дарк  менамояд ѐ не ва онро чї тавр асоснок менамояд ва 
дигар њолатњои ба ин монандро суд бояд равшан созад. 
21. Судњо њангоми баррасии парвандањои категорияњои 

зикршуда бояд ба њолатњои ошкоршудаи сари ваќт аз љониби 
маќомоти васояту парасторї барои њифзи њуќуќ ва манфиатњои 
бо ќонун њифзшавандаи кўдакон чора наандешидан, 
муносибати нодуруст бо ноболиѓон аз тарафи кормандони 
муассисањои тарбиявии кўдакона, мактаб ва дигар муассисањои 
таълимї, инчунин падару модар шахсоне, ки онњоро иваз 
мекунанд, омўзгор, маќомоти давлатї, муассиса, дигар 
ташкилотњо ва шахсони мансабдори онњо диќќат бидињанд; 
судњо бояд ба ин ќонуншиканињо бо роњи баровардани 
таъиноти хусусї ба унвони  маќомот ва ташколотњои дахлдор 
таваљљўњ зоњир намоянд. 

Мутобиќи талаботи моддањои 15-16 Ќонуни Љумњурии 
Тољикистон «Дар бораи масъулияти падару модар дар таълиму 
тарбияи фарзанд» барои иљро накардан ѐ ба тариќи дахлдор 



иљро накардани ўњдадорињои  вобаста ба таълиму тарбияи  
фарзандон нисбати падару модар, шахсоне, ки онњоро иваз 
мекунанд, омўзгор, маќомоти давлатї, муассиса, дигар 
ташкилотњо ва шахсони мансабдори онњо љавобгарии 
гражданї, маъмурї ва љиноятї пешбинї шудааст. 

Агар суд њангоми баррасии парвандањои категорияњои 
мазкур дар амалњои падару модар, дигар шахсоне, ки кўдак дар 
тарбияи онњо мебошанд, аломатњои љинояти сўиќасд ба њаѐт, 
саломатї, дахлнопазирии љинсии ноболиѓон ѐ њаракатњои ба 
фаъолияти љинояткорї љалб намудани ноболиѓонро ошкор 
намояд, бояд дар ин хусус прокурорро огоњ созад ѐ ин ки 
парвандаи љиноятї оѓоз кунад (ќисми 4 моддаи 70 КО 
Љумњурии Тољикистон). 

Дар бобати њуќуќвайронкунињо ва дигар рафторњои 
зиддиљамъиятии ноболиѓон бояд ба комиссияњои оид ба корњои 
ноболиѓони маќомоти худидораи мањаллї хабар дода шавад. 

22. Дар њолатњои зарурї мувофиќи моддаи 207 КМГ 
Љумњурии Тољикистон судњо бояд тартиби иљроиши њалнома 
оиди парвандањои марбут ба гирифтани фарзандонро, бо 
назардошти татбиќ намудани чорањое, ки ба гузаронидани 
кўдак аз як шахс ба шахси дигар (масалан, љойгир намудан ба 
муассисаи таълимї) мусоидат менамояд, муайян намоянд.  

23. Суди ВМКБ, судњои вилоятї, суди шањри Душанбе 
назоратро аз болои судњои поѐнї оиди дуруст баррасї 
намудани парвандањои категорияњои зикршуда пурзўр 
гардонида, таљрибаи судиро мунтазам љамъбаст намоянд. 

24. Бинобар ќабул шудани ќарори мазкур Ќарори Пленуми 
Суди Олии Љумњурии Тољикистон аз 28 июли соли 1995 № 1 
“Дар бораи таљрибаи аз љониби судњо татбиќ намудани 
ќонунгузорї њангоми баррасии бањсњои марбут бо тарбияи 
кўдакон” беэътибор дониста шавад.  

  
Раиси Пленум, 
Раиси Суди Олии 
Љумњурии Тољикистон           С. ФАТЊИЛЛОЕВ 
  
Котиби Пленум, 
Судяи Суди Олии 
Љумњурии Тољикистон      З.Н. АЗИЗОВ 
 


